
Chedanagarakshetram Deva Panchaka Stotram

ఛేదానగరక్షేత్రం  దేవపఞ్చకస్తోత్రమ్

సుబ్రహ్మణ్యక్షేత్రం   నవ్యం నానోపదేవసఞ్జుష్ఠమ్   ।
బహుతలసౌధస్యోపరి కల్పితమాభాతి శిల్పసర్వస్వమ్ ॥ ౧॥
అష్టోత్తరశతసఙ్ఖ్యైః    సోపానేన యత్ర సన్నిధేమ్ర్మార్గః   ।
పార్శ్వద్వయేఽపి యస్య ప్రకాశతేఽనల్పశిల్పసౌన్దర్యమ్   ॥౨॥
ఆరోహణావరోహణమార్గోఽయం  భక్తసఙ్ఖసఙ్కీర్ణః   ।
సువ్యక్తం నాగరికశ్రద్ధాభక్తీస్ఫుటం    ప్రకాశయతి  ॥ ౩॥
వృత్యర్థం  యతమానాః భౌతికవిషయేషు సన్తతం సక్తః  ।
మానసమూర్జం  శాన్తిం చిన్వన్తి జనా దినే దినే యత్ర ॥ ౪॥
సాయం ప్రాతశ్చైతత్   క్షేత్రం  సవిశేషపావనం భవతి ।
అభిషేకైరారతిభిర్వైదికఘోషైస్తథైవ      పూజాభిః ॥ ౫॥
ప్రవహతి  భక్తగలేభ్యో నిర్గలితా  నామవైఖరీగఙ్గా  ।
యత్ర స్నాత్వా శ్రోత్రం   నృణాఞ్చ చిత్తం పావితం భవతి ॥౬॥
నారాయణీయగీతాభాగవతాదీని సూక్తిరత్నాని ।
పారాయణప్రభాషణగోచరతాం యాన్తిభూరిశో యత్ర ॥ ౭॥
క్షేత్రాఙ్కణే  విశాలే ప్రాదక్షిణ్యం  విధాయ భక్తజనాః ।
నానోపదేవదర్శనపుణ్యం సమ్పాదయన్తి సానన్దమ్  ॥౮॥
రమణీయచన్ద్రశాలాకల్పేఽత్ర  సమాగతైహ్ర్మదయవద్భిః   ।
పరితో నగరీ లక్ష్మీద్ర్దశ్యా  క్షేత్రస్య  మౌక్తికీమాలా ॥౯॥
ఛేదానగరీదేవ్యాః ఫాలతలే భాసమానమమలతరమ్ ।
సున్దరసిన్దూరమయం   తిలకమిదం దేవమన్దిరం  జయతి ॥ ౧౦॥
తదిదం పఞ్చకన్తర్వికసద్భక్త్యాదరధృదయేన ।
సంస్తూయతే మయా, తద్ దదాతు మహ్రం  సదా మనఃశాన్తిమ్ ॥ ౧౧॥

స్కన్దః  -
సురభిలకర్పూరమహానీరాజననిత్యతృప్తనిఖిలగురో ।
ఆర్తత్రాణపరాయణ , భవన్తమీడే దయామయం దేవమ్ ॥ ౧౨॥
జయ జయ తారకవైరిన్ ! శక్తిధర ,క్రౌఞ్చదారణ ,స్వామిన్ ।
సున్దరమయూరవాహన , దయానిధే పాహి నిత్యదాసాన్ నః ॥ ౧౩॥
హర హర హర హర నన్దన ! సిన్దూరాక్తసున్దరాఙ్గ   , విభో ।
భక్తాభీష్టవిధాయక ,నౌమి త్వాం దేవ! దేవసేనాన్యమ్ ॥ ౧౪॥
భక్తప్రియ , భగవంస్త్వం భజామి వాఞ్ఛన్ సదా మనఃశాన్తిమ్ ।
విపదస్త్రాయస్వ  విభో దయఃనిధే పాహి నిత్యదాసాన్ నః ॥ ౧౫॥

గురువాయుపురేశః -
ఛేదానగరనివాసిన్!గురువాయుపురేశ సచ్చిదానన్ద !
మన్దస్మితార్ద్రవదనం   కృష్ణం  త్వామన్వహం వన్దే ॥ ౧౬॥
తైలభిషేచనాద్యైః   కేరలపూజాక్రమైః   సమారాద్ధమ్  ।
అస్మాకమిష్టదేవం  ఛేదానగరస్థితం  భజే కృష్ణమ్  ॥ ౧౭॥
ప్రత్యహముషసి  హరే త్వాం తైలక్షీరాదినాభిషిక్తతనుమ్  ।
వ్యఞ్జితకిశోరభావం  ధ్యాయామి విభో, ప్రసీద  మయి నిత్యన్ ॥ ౧౮॥
ఛేదానగరీసంస్థం  గురువాయుపురీపతిం దయాసిన్ధుమ్  ।
హన్త భజన్తో వయమిహ శాన్తిం విన్దేమ  మానసీం నిత్యమ్ ॥ ౧౯॥

ధర్మశాస్తా -
శబరిగిరీశ్వర,శాన్తం ఛేదానగరే కృతాధివాసం త్వామ్ ।
భక్తజనైరారాద్ధం   పశ్యామి భజామి ధన్యధన్యోఽస్మి ॥౨౦॥
శరణం శరణంయామస్తావకపాదామ్బుజం దయాసిన్ధో !

జీవితమస్తు మమ త్వద్దాస్యమయం  ధర్మకర్మసమ్పూర్ణమ్  ॥౨౧॥
త్వద్దాసే  మయి కరుణాం ధేహి విధేహి స్థిరాం  మనఃశాన్తిమ్ ।
నిర్మయమస్తు మనస్త్వయి విశ్రాన్తం   సచ్చిదానన్తే ॥౨౨॥

దేవీ -

దేవి!మహాకాలి!మహాలక్ష్మీమహాశారదామ్బికే గౌరీ ।
శకిన్త సమ్పదమేవ చ విద్యాం నో దేహి పాహి నో విపదః ॥౨౩॥

శక్తిస్వరూపిణి , శివే,భుక్తేర్ముక్తేశ్చ  సాధికే, దేవి!
త్వత్పదనలినద్వన్ద్వే  పతామి భక్త్యాః ప్రసీద  మయి నిత్యమ్ ॥౨౪॥
సిన్దూరతిలకసున్దరఫలాం   కారుణ్యవర్షినయనాన్తామ్  ।
మన్దస్మితార్ద్రవదనాం   ధ్యాయామి త్వాం మహేశ్వరీం మాయామ్ ॥౨౫॥

విఘ్నేశః -
భగవన్, గణనాథ, విభో, ఛేదానగరే కృతాధివాసం త్వామ్ ।
విఘ్నవిదారణదక్షం నౌమి భవన్తం ప్రసీద  మయి దాసే ॥౨౬॥
శివశక్తితత్వమేకం  ప్రత్యూహవ్యూహనాశకం  దేవమ్ ।
సిన్దూరారుణితాఙ్గం   వన్దేహం  శాన్తమద్భుతాకారమ్ ॥౨౭॥
సిద్ధివినాయక , వన్దే బుద్ధివికాసప్రదం   మహాకాయమ్ ।
తున్దామర్శకశుణ్డం   భవన్తమీశం ప్రసన్నవదనాబ్జమ్   ॥౨౮॥

ఇతి శ్రీవాసుదేవన్  ఏలయథేన విరచితం ఛేదానగరక్షేత్రం
దేవపఞ్చకస్తోత్రం  సమ్పూర్ణమ్  ।

